Тэма:    Народныя промыслы Беларусі
Задачы:       - паглыбіць веды вучняў пра народныя промыслы Беларусі ;
                      - фарміраваць  ;

                   - выхоўваць цікавасць вучняў да гістарычнага  мінулага сваёй краіны,   пачуццё павагі да нашых продкаў .

Абсталяванне: экспанаты з музейнага пакою, дапаможны матэрыял

ЭПІГРАФ:                                                                        Трэба ведаць, сэрца просіць,

                                                                                    Як бацькам, дзядам жылося.                                                                                                                                    П.Броўка

Ход мерапрыемства

І. Арганізацыйны момант

   Добры дзень! Сядайце, калі ласка!

ІІ. Уводная частка

Уважліва паглядзіце на рэчы, якія ляжаць на парце. Як вы думаеце, пра што сёння пойдзе гаворка?

(пра народныя промыслы, пра рэчы, зробленыя сваімі рукамі)

Так, правільна, сёння мы пагаворым пра народныя промыслы Беларусі. Нам неабходна будзе ўзнавіць і паглыбіць веды пра народныя промыслы Беларусі.

На працягу занятка будзьце ўважлівамі і, магчыма, напрыканцы занятка, анведваючы музейны пакой народных промыслаў чарговы раз, вы зможаце заўважыць штосьці такое, чаго раней не заўважалі.

ІІІ. Народныя промыслы

“Кожны чалавек па натуры сваёй – мастак” – гэта словы М.Горкага, якія заўсёды ўзнікаюць, калі звяртаешся да рэчаў, зробленых рукамі нашых продкаў. У ранеёшыя часы кожны беларус доўгімі зімовымі вечарамі займаўся сваёй любімай справай: хтосьці плёў лапці, хтосьці праў, шыў, стругаў і іншае. Усё гэта і ёсць народныя промыслы, якія вядуць свой пачатак ад хатні промыслаў. Існуюць розныя віды народных промыслаў, і сёння мы пагаворым пра некаторыя з іх. А пра якія канкрэтна? – гэта нам даламожы высветліць крыжаванка.

	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	

	
	
	
	
	
	


1. Вытворчасць вырабаў гаспадарчага і дэкаратыўна-прыкладнога прызначэння з жалеза шляхам яго гарачага ці халоднага кавання. На Беларусі вядома з часоў жалезнага веку

2. Вытворчасць вырабаў гаспадарчага і дэкаратыўна-прыкладнога прызначэння. Назва паходзіць ад слова “горн”. Зарадзілася ў раннім неаліце.

3. Разнавіднасць пляцення, від народнага дэкаратыўна-прыкладнога мастацтва. У мінулым вядома ўсім земляробчым народам Еўропы. Шырокае распаўсюджанне атрымала і на Беларусі. Для пляцення выкарыстоўвалі пераважна жытнюю салому з доўгім, тонкім і роўным сцяблом.

4. Выраб тканін на ткацкім стане або спецыяльным прыстасаванні з перапляценнем ніцей асновы і ўтку. Народная творчасці Беларусі ўключае выраб тканін  на гарызантальным ткацкім стане, а таксама  выраб паясоў.

5. Від народнага дэкаратыўнага мастацтва; арнамент або малюнак, выкананы ўручную (звычайнымі або спецыяльнымі іголкамі, часам кручком і інш.) ці машынным спосабам на тканінах, карунках, скуры. Матэрыялам служылі льняныя, баваўняныя чырвоныя, сінія, чорныя, белыя (белька), выўняныя, зрэдку шаўковыя ніткі, бліскаўкі і інш. 

6. Асноўныя рамёствы гэтага віду народных промыслаў: цяслярства, сталярства, бондарство, сталяшнае рамяство, разьба па дрэве, пляценне, якія ў сваю чаргу падзяляюцца на больш спецыялізаваныя заняткі. Найбольш старажытныя віды ўзніклі на пачатку чалавечай гісторыі разам з вырабам прымітыўных прылад працы.

Т.ч. мы пагаворым пра: вышыўку, ткацтва, ганчарства, саломапляценне, кавальства, ткацтва.

Які з дадзеных відаў народных промыслаў вам найбольш знаёмы?

ІУ. Вышыўка

Што вы ведаеце пра вышыўку?

1. Беларуская вышыўка
Беларуская вышыўка з’яўляецца своеасаблівай скарбніцай старажытных народных традыцый. У мінулым стагоддзі вышыванне было звычайным штодзённым заняткам беларускай жанчыны. Адным з найбольш старажытных яе спосабаў з’яўляецца двухбаковае шво. Відаць таму, што выконваецца яно вельмі проста: іголкай працягваецца нітка то з аднаго боку тканіны, то з другога. Больш позняя з’ява – вышыўка крыжыкам. Малюнак саладаецца з маленькіх квадрацікаў, кожны з якіх запоўнены крыж-накрыж пакладзенымі шыўкамі. Усе гэтыя віды вышыўкі выконваліся на белым ільняным фоне вырабу чырвоным колерам, часам з дадаткам чорнага. У пасляваенны час масавае распаўсюжханне набыла паліхромная вышыўка гладдзю. Рознакаляровыя букеты, гірлянды з кветак з’явіліся на фіранках, накідках, шторах, парцьерах, навалачках і г.д.

  Дэкор ручнікоў
У найбольш чыстым выглядзе нацыянальныя адметнасці ткацтва і вышыўкі выявіліся ў дэкоры ручнікоў, а таксама адзення. Яно і зразумела: ручнік – не толькі кавалак тканіны, якім выціраюцца. У побыце беларусаў ручнікі здаўна выконвалі таксама разнастайныя абрадавыя функцыі, яны суправаджалі беларуса ад нараджэння і да смерці. На ручніку прымалі навароджанага, падносілі хлеб-соль, ім упрыгожвалі покуць з абразамі, на ім апускалі ў магілу труну. Асабліва важную ролю выконвалі ручнікі ў вясельных абрадах. Многія абрадавыя, святочныя функцыі ручнікоў прадаўжаюць сваё жыццё і ў наш час. 

Як правіла, яны маюць белае поле, на якім, звычайна па канцах, размешчаны тканы або вышыты геаметрычны  ўзор чырвонага колеру, часта з дабаўленнем чронага або жоўтага. Аднак характар малюнка, размяшчэнне ўзора на полі ручніка маюць досыць розныя рэгіянальныя адрозненні.

А што вы ведаеце пра саломапляценне?

2. Для пляцення выкарыстоўвалі пераважна жытнюю салому з доўгім, тонкім і роўным сцяблом.

Выдзялялі наступныя тэхнікі: спіральнае і прамое пляценне, пляценне з плоскіх і аб’ёмных пляцёнак.

Традыцыйным саломапляценнем займаліся паўсюдна. Саламяныя ўпрыгожанні, дробную пластыку, павукі плялі пераважна жанчыны і дзеці. Пляценне утылітарных рэчаў (начыння, капелюшоў) звычайна было хатнім промыслам, у 2-ой пал. 19 ст. на Палессі і Гродзенскай губ. выраб саламяных брылёў паступова ператварыўся ў саматужны промысел. У пач 20 ст. узніклі майстэрні па вырабу шкатулак, карзінак, фруктоўніц і іншых рэчаў пераважна для гарадскога спажыўца.

А чым адметны такі від, як кавальства?

3. Вытворчасць вырабаў гаспадарчага і дэкаратыўна-прыкладнога прызначэння з жалеза шляхам яго гарачага ці халоднага кавання. На Беларусі вядома з часоў жалезнага веку. Жалеза здабылі з балотнай руды ў невялікіх паўшарападобных печах, з атрыманых загатовак выкоўвалі наканечнікі коп’яў, нажы, долаты, конскую збрую, упрыгожанні і інш. Пашыралася ў 11-13 ст.


З жалеза выкоўвалі рэчы гаспадарчага і батавога прызначэння: сякеры, долаты, нажы, нажніцы, свярдзёлкі, зубілы, шпоры, коп’і, спражкі, фібулы і інш. Кавальствам звычайна займаліся гарадскія рамеснікі, якія валодалі таксама загартоўкамі, цэментацыяй, зваркай. У 16 ст. узніклі першыя кавальскія цэхі, якія аб’ядноўваліся разам з іншымі ці выдзяляліся ў самастойныя.
 Установы кавальскіх цэхаў рэгламентавалі характар работы кавалёў: акоўванне транспартных сродкаў, падкоўванне коней, выраб сякер, крукоў, шлемаў, а таксама рэчаў мастацкага характару

Прыгадаем ткацтва!
4.  Ткацтва

Ткацтва займае адно з вядучых месц у народнай творчасці Беларусі. Асноўнымі матэрыяламі для ткацтва былі лён, воўна, канопля. Для фарбавання выкарыстоўвася натуральныя фарбы з кветак, траў, кары дрэў, таму традыцыйная гама беларускіх тканых рэчаў стрыманая і неяркая. Толькі ў ХХст., дзякуючы фабрычным ніткам і хімічным фарбавальнікам, яна становіцца больш насычанай. Аднак найбольш характэрны для Беларусі белыя тканіны са льну з нежным малюнкам. Большасць тканых вырабаў рабілі на гарызантальным станках-кроснах, вядомых яшчэ ў старажытнасці. У ХХст. Папулярнасць атрымала шматніткавае адна- і двухутачнае ткацтва, што тлумачыцца яго шырокімі кампазіцыйнымі і каларыстычнымі магчымасцямі. Так звычайна выконваюць посцілкі і дываны.

 Ткацтва.

Ткацтва – гэта узорныя посцілкі, ручнікі, пакрывалы для мэблі. У тэхніцы ткацтва часта выкарыстоўваюцца элементы вышыўкі. У пошуках новых арнаментальных матываў майстры звяртаюцца да фальклорных і бытавых сюжэтаў, уводзяць у кампазіцыі стылізаваныя малюнкі жывёл, птушак, раслін. Побач з з традыцыйнымі матэрыяламі (лён, воўна) у ручным ткацтве выкарыстоўваюцца і новыя матэрыялы – шаўковыя і капронавыя ніткі, салома, чарот. Гэта дазваляе майстрыхам атрымаць небывалы дэкаратыўна эфект.

Што яшчэ мы з вамі не прыгадалі? Так, ганчарства і дрэваапрацоўка.

Ганчарства

Зарадзілася ў раннім неаліце, у спецыялізаванае рамяство вылучылася са з’яўленнем ганчарнага круга (на Беларусі ў Х ст.). Першапачаткова вырабы ляпілі ад рукі з фаріовачнай масы без абпальвання.

З 19 ст. фармовачную масу рабілі з адна або двух-трох розных гатункаў гліны шляхам працяглай пластычнай апрацоўкі. Падрыхтаваную масу дзялілі на невялікія кавалкі, дастатковыя для вырабу адной пасудзіны. Фармавалі пасудзіну на нажным або ручным ганчарным крузе. Спосабы фармоўкі: выцісканне, налеп, выцягванне або спалучэнне спосабаў.

Дрэваапрыцоўка

Д.р. найбольш старажытныя узніклі на пачатку чалавечай гісторыі разам з вырабам прымітыўных прылад працы.

Мэтанакіраваная дрэваапрацоўка  (пляценне, адсяканне, расколванне, выдзёўбванне, заточка) вядома з часоў палеаліту.

У 17 ст. на Беларусі існавала каля 30 рамесных прафесій, звязаных з апрацоўкай дрэва.

У сярэднявеччы амаль кожная сялянская сям’я будавала жыллё, рабіла сельска-гаспадарчыя прылады, прадметы ўжытку, посуд, простую мэблю, транспартныя сродкі.

У наш час асваенне лепшых традыцый Д.р. спрыяе развіццю мясцовай прамысловасці і нацыянальнага прыкладнога мастацтва.

У. Самастойная парная праца

А зараз папрацуем у парах для таго, каб даведацца наколькі добра вы запомнілі тое, аб чым мы сёння вялі гутарку.

Кожная пара прыдумвае па 1-2 пытанню па відах народных промыслаў і потым будзеце адзін аднаму іх задаваць

УІ. Падвядзенне вынікаў

А падводзячы вынікі нашага занятка мы, як і было вырашана на пачатку ўрока, пойдзем у музейны пакой. Я спадзяюся, што многія рэчы вы ўбачыце іншымі вачыма!

УІІ, Рэфлексія

А перад гэтым скажыце, што новага вы сёння даведаліся?

А ці актуальна сёння займацца вышыўкай, вязаннем?

А хто з вас умее шыць вязаць, вышываць?

Ці хочацца навучыцца, (калі не ўмееце?)

Ці падабаюцца вам рэчы, зробленыя сваімі  рукамі? 

Для чаго мы зберагаем рэчы, вытканыя, пашытыя і г. д. нашымі продкамі?

Думаю, што занятак гуртка пойдзе вам на карысць і, прыйшоўшы дамоў, вы здзівіце сваіх бацькоў ведамі аб народных промыслах нашых продкаў. Дзякую за работу!

